
Татарстан Республикасы Тукай муниципаль районы Калмаш авыл җирлегендә 

җирле референдум билгеләү турында 
 

 
«Россия Федерациясендә җирле үзидарә оештыруның гомуми 

принциплары турында» 2003 елның 6 октябрендәге 131-ФЗ номерлы Федераль 
законның 22, 56 статьялары, «Россия Федерациясе гражданнарының сайлау 
хокукларының һәм референдумда катнашу хокукының төп гарантияләре 
турында» 2002 елның 12 июнендәге 67-ФЗ номерлы Федераль законның 15 
статьясы, «җирле референдум турында»2004 елның 25 мартындагы 23 - ТРЗ 
номерлы Татарстан Республикасы Законының 18 статьясы, «Татарстан 
Республикасында җирле үзидарә турында» 2004 елның 28 июлендәге 45-ТРЗ 
номерлы Татарстан Республикасы Законының 20, 35 статьялары, Калмаш авыл 
җирлеге Уставы нигезендә, муниципаль берәмлек Советы 

 
 

КАРАР БИРДЕ: 
 

1. 2016 елның 20 ноябренә якшәмбе көнне Калмаш авыл җирлегендә 
гражданнарның үзара салымын кертү мәсьәләсе буенча җирле референдум 
билгеләргә. 

2. Калмаш авыл җирлеге Башкарма комитеты җитәкчесе белән берлектә 
Калмаш авыл җирлегендә җирле референдум үткәрү турында инициативаны 
тәкъдим итәргә. 

1) Җирлекнең торак пунктлары чикләрендә җирле әһәмияттәге автомобиль 
юлларына карата юл эшчәнлеге: 

а) Гагарин урамы буенча урнашкан юлны ремонтлау - 70000 сум. 
б) Зөфәр Галиев урамы буенча урнашкан юлны ремонтлау,  Калмаш авылы - 

19 000 сум. 
в) Үзәк урамы - Совет урамы тыкрыгы юлын ремонтлау, Калмаш авылы –                       
19 000 сум. 

г) Совет урамы Тукай урамы тыкрыгы юлын ремонтлау, Калмаш авылы  -                     
11 400 сум. 

д) Игенче авылына кергәндә юл ремонты - 11 500 сум. 
2) Җирлек чикләрендә халыкны су белән тәэмин итү, су бүлү: 

- материаллар сатып алу һәм Калмаш авылында су башнясы өчен киртәләр 
урнаштыру - 40 000 сум. 

3) Каты коммуналь калдыкларны җыю һәм транспортлау эшчәнлеген 



оештыру: 
- Калмаш авылында каты көнкүреш калдыклары өчен контейнерлар сатып алу 
өчен 20 000 сум.Әлеге карарны Тукай территориаль сайлау комиссиясенә 
җибәрергә. 

3. Референдумны әзерләү һәм үткәрүне референдум комиссияләренә йөкләргә: 
- муниципаль берәмлекнең сайлау комиссиясе (Татарстан Республикасы Тукай 
муниципаль районының территориаль сайлау комиссиясе); 
- Татарстан Республикасы Тукай муниципаль районы Калмаш авыл 
җирлегенең участок сайлау комиссияләре. 
4. Җирле референдум үткәрүгә бәйле чыгымнарны Калмаш авыл җирлеге 
бюджеты хисабына тормышка ашырырга. 
5. Әлеге карарны «Якты юл» («Светлый путь») газетасында бастырырга. 
6. Әлеге карарны районның рәсми сайтында һәм Татарстан Республикасы 
хокукый мәгълүматының рәсми порталында урнаштырып халыкка җиткерергә. 

 
 
 
Муниципаль берәмлек башлыгы,  

              Совет рәисе                                                                                      Р.К.  Габдуллина  

